
16, అక్టోబర్ 2026, శుక్రవారం భారత్ సమాచార్

21 ఏళ్లు గా ఆధ్యాత్మిక సేవలో శ్రీనివాస్ దంపతులు

భారత్ సమాచార్, మహబూబాబాద్ జిల్లా: భక్తి ,

ఆధ్యాత్మికతతో దుర్గామాత సేవలో 21 సంవత్సరాలుగా

తరించిపోతున్నారు మహబూబాబాద్ జిల్లా నెల్లి కుదురు

మండలం నైనాల గ్రామానికి చెందిన చిర్ర శ్రీనివాస్ గౌడ్,

విజయనిర్మల దంపతులు. రెండు దశాబ్దాల క్రితం తమ

స్వగ్రామంలో లోకపావని దుర్గాదేవికి పూజలు

నిర్వహించాలనే సంకల్పంతో ప్రారంభించిన వారి

ఆధ్యాత్మిక సేవ నేటికీ కొనసాగుతోంది. ప్రతి ఏడాది

శరన్నవరాత్రి ఉత్సవాల సందర్భంగా సొంత ఖర్చు లతో

అమ్మవారి మండపాన్ని ఏర్పాటు చేసి, విగ్రహాన్ని ప్రతిష్ఠించి

తొమ్మిది రోజుల పాటు ప్రత్యేక పూజలు నిర్వహిస్తున్నారు.

21 ఏళ్లు గా అమ్మవారి సేవలో..

నైనాల గ్రామంలో శ్రీనివాస్ గౌడ్, విజయనిర్మల దంపతులు

దుర్గామాత ఉత్సవాలను భక్తి శ్రద్ధలతో నిర్వహిస్తున్నారు. వేద

బ్రాహ్మణుల ఆధ్వర్యంలో ప్రతిరోజూ పూజా కార్యక్రమాలు,

ఇతర ఆధ్యాత్మిక కార్యక్రమాలు చేపడుతున్నారు. గ్రామస్తులు

పెద్ద సంఖ్యలో ఉత్సవాల్లో పాల్గొని అమ్మవారిని

దర్శించుకుంటున్నారు. దుర్గాదేవి ఆశీస్సులతో ప్రజలంతా

సుఖసంతోషాలతో ఉండాలని భక్తులు ప్రార్థి స్తున్నారు.

అమ్మవారి సేవలోనే ఆధ్యాత్మిక ప్రశాంతత

దుర్గామాత శరన్నవరాత్రి ఉత్సవాలను 21 ఏళ్లు గా

నిర్వహించడం ద్వారా ఎంతో ఆధ్యాత్మిక ప్రశాంతత

పొందుతున్నామని చిర్ర శ్రీనివాస్ గౌడ్, విజయనిర్మల

దంపతులు తెలిపారు. హిందూ ధర్మంలో ఆదిశక్తి

స్వరూపంగా భావించే దుర్గామాత రక్షణ, ధైర్యం,

మాతృత్వానికి ప్రతీకగా నిలుస్తుందని పేర్కొన్నారు. బ్రహ్మ,

విష్ణు, మహేశ్వరుల దివ్యశక్తుల ఐక్యరూపంగా అమ్మవారిని

కొలుస్తూ  సేవలో తన్మయత్వం పొందుతున్నామని చెప్పారు.

తొమ్మిది రోజుల పాటు నిర్వహించే ఉత్సవాల్లో గ్రామస్తులు

అధిక సంఖ్యలో పాల్గొని అమ్మవారి భజనలు, పూజా

కార్యక్రమాలతో ఆధ్యాత్మిక వాతావరణాన్ని ఆస్వాదిస్తున్నారని

తెలిపారు. ప్రతి ఏడాది ఈ వేడుకలు గ్రామంలో భక్తి భావాన్ని

పెంపొందించడంతో పాటు ప్రజలను ఒక్కచోట

చేర్చు తున్నాయని పేర్కొన్నారు.

సరస్వతీ దేవి రూపంలో దుర్గామాత దర్శనం

శరన్నవరాత్రి ఉత్సవాల్లో భాగంగా శుక్రవారం దుర్గామాత

సరస్వతీ దేవి అలంకారంలో భక్తులకు దర్శనమిచ్చా రు.

చదువుల తల్లి గా కొలిచే సరస్వతీ దేవి రూపంలో

అమ్మవారిని అలంకరించి శ్రీనివాస్ గౌడ్, విజయనిర్మల

దంపతులు ప్రత్యేక పూజలు నిర్వహించారు. విద్యార్థి నీ

విద్యార్థు లు, యువతీ యువకులు, గ్రామస్తులు పెద్ద

సంఖ్యలో అమ్మవారిని దర్శించుకుని పూజలు చేశారు.



భక్తులు పూజా ద్రవ్యాలను సమర్పించి అమ్మవారి ఆశీస్సులు

పొందారు. సరస్వతీ దేవి అలంకారంలో కొలువుదీరిన

దుర్గామాతను దర్శించుకోవడంతో నైనాల గ్రామంలో భక్తి

పారవశ్యం నెలకొంది. 21 ఏళ్లు గా కొనసాగుతున్న ఈ
ఆధ్యాత్మిక సేవ గ్రామంలో శరన్నవరాత్రి ఉత్సవాలకు ప్రత్యేక

గుర్తిం పుగా నిలుస్తోంది.

